ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության կառավարության 2019 թվականի հուլիսի 4-ի N 922-Լ որոշման մեջ փոփոխություններ կատարելու մասին» ՀՀ կառավարության որոշման 
նախագծի ընդունման


1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է «Պաշտպանության մասին» օրենքի 7-րդ հոդվածի 1-ին մասի 5-րդ կետի «բ» ենթակետի պահանջների համաձայն Հայաստանի Հանրապետության զինված ուժերի գլխավոր շտաբի կանոնադրությունը հաստատելու, ինչպես նաև ՀՀ վարչապետի 04.10.2022թ. N 1145–Ա որոշմամբ հաստատված ցանկի 2-րդ կետի կատարումն ապահովելու անհրաժեշտությամբ: 
2. Ընթացիկ իրավիճակը և խնդիրները
«Պաշտպանության մասին» օրենքում 07.07.2022թ. ՀՕ-334-Ն օրենքով կատարված ԶՈՒ գլխավոր շտաբի լիազորությունները սահմանող 17-րդ հոդվածում կատարվել են փոփոխություններ, որի պահանջներին, ինչպես նաև ՀՀ կառավարության 22.05.2018թ. N 624-Լ որոշմամբ սահմանված ենթակա մարմնի կանոնադրության օրինակելի ձևին համապատասխան անհրաժեշտություն է առաջացել հաստատել ԶՈՒ գլխավոր շտաբի կանոնադրությունը՝ դրանում նորովի սահմանելով ԶՈՒ գլխավոր շտաբի նպատակները, խնդիրները, գործառույթները, կառավարման և ղեկավարման համակարգը, կառուցվածքային ստորաբաժանումները և անհրաժեշտ այլ հարաբերությունները: Որոշման նախագծի համաձայն ԶՈՒ գլխավոր շտաբի թիկունքի, սպառազինության և ռազմաբժշկական վարչությունները դադարեցնում են իրենց գործունեությունը, քանի որ «Պաշտպանության մասին» օրենքում կատարված փոփոխությունների համաձայն զինված ուժերի համապատասխան ապահովումների գործառույթները վերապահվել են ՀՀ պաշտպանության նախարարությանը, որի կապակցությամբ նշված վարչությունները նախատեսվել են ՀՀ պաշտպանության նախարարության կառուցվածքում, ինչպես նաև Անվտանգության խորհրդի համաձայնությամբ Տարածքային պաշտպանության և պահեստային ուժերի հրամանատարությունը հանվում է ԶՈՒ գլխավոր շտաբի կառուցվածքից և նախատեսվելու է ՀՀ զինված ուժերի կառուցվածքում՝ որպես առանձին զինվորական կառավարման մարմին: 
3. Կարգավորման նպատակը և բնույթը
Որոշման նախագծի համաձայն հաստատվում է Հայաստանի Հանրապետության զինված ուժերի գլխավոր շտաբի կանոնադրությունը, ԶՈՒ գլխավոր շտաբի նպատակները, խնդիրները, գործառույթները, կառավարման և ղեկավարման համակարգը, կառուցվածքային ստորաբաժանումները, գույքի ձևավորման, հաշվապահական հաշվառման իրականացման և հաշվետվությունների ներկայացման հետ կապված հարաբերությունները: 
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագիծը պետական բյուջեի եկամուտներում և ծախսերում փոփոխությունների չի հանգեցնում:
        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը կապված չէ ռազմավարական փաստաթղթերի հետ: 


